
Prego de Prescricions Técnicas particulares de Aproveitamento Madeireiro

PREGO DE PRESCRICIONS TECNICAS PARTICULARES DE APROVEITAMENTO MADEIREIRO
AMBITO DO PREGO

O presente Prego rexera na execucién do aproveitamento de madeira comercial.

A elaboracién deste Prego faise en base a referencias de diferente normativa enfocada a dar cumprimento
da lexislacion vixente en materia de montes, de prevencién e defensa contra incendios forestais,
conservacién da natureza, elementos de interese cultural, seguridade e saide no traballo e de calquera outra
lexislacidon concorrente en materia sectorial.

Todo o non recollido expresamente polo presente Prego, cumprirase o disposto na diferente normativa
vixente de aplicacién e concretamente o contido na Lei 7/2012, do 28 de xufio, de montes de Galicia (DOG
Num. 140 do 23-07-2012).

Este Prego acompaniarase dun Cadro de Caracteristicas do Aproveitamento Madeireiro na que se define a
tipoloxia do aproveitamento e os aspectos mais caracteristicos da execucion.

PRAZO DE EXECUCION

O prazo de execucion estara determinado no Cadro de Caracteristicas do Aproveitamento Madeireiro e no
seu defecto, segundo o establecido no contrato de venda.

O Adxudicatario queda en liberdade para realizar as diferentes operacions na época que mais lle convefia aos
seus intereses pero sempre dentro do prazo fixado para realizar o aproveitamento e tendo en conta as
caracteristicas edafoclimaticas que eviten danos no monte e nas pistas de saca.

Rematado o prazo para a execucion do aproveitamento madeireiro, perdera o Adxudicatario, sen dereito a
indemnizacion algunha, os produtos non aproveitados ou non extraidos do monte, aboando, se é o caso, o
importe dos danos e prexuizos causados.

TIPOLOXIA DO APROVEITAMENTO

O aproveitamento serd da madeira en pé con cortiza, polo que todas as operaciéns de derribo, arrastre,
saca, etc. seran por conta do Adxudicatario, o cal se responsabilizara da correcta execucién das mesmas.

SISTEMA DE CONTROL

O Adxudicatario serd responsable, durante a execucidn das obras, de todos os danos e prexuizos, directos e
indirectos que se poidan ocasionar a calquera persoa, propiedade ou servizo publico ou privado, como
consecuencia dos actos, omisidns ou neglixencias do persoal ao seu cargo ou dunha deficiente organizacion
das obras.

Para garantir a correcta execucion, establecerase un control de execucién do aproveitamento forestal. Unha
vez se firme o contrato de adxudicacion, procederase 4 formalizaciéon dun Acta de Seguemento e Control do
aproveitamento na que se identificard a dito persoal técnico competente en materia forestal, o cal terd os
cofiecementos técnicos suficientes para levar a cabo as tarefas de control.

O persoal asignado para levar o control de execuciéon do aproveitamento, exercera os labores de control
documental, replanteo, seguimento das fases de aproveitamento e comprobacién final da correcta
realizacién dos traballos contratados.

Asi mesmo ao Adxudicatario, solicitardselle documentacion acreditativa do cumprimento das obrigaciéns con
respecto 4 lexislacion laboral e riscos laborais, documentacion legal de conformidade da maquinaria a utilizar
(cando corresponda, a marcaxe CE ou a ITV) e seguro de responsabilidade civil.

XESFOREST INGENIERIA SLP * Rda Salmén 8, ent. 9 — 27003 Lugo * info@xesforest.es * www.xesforest.es



Prego de Prescricions Técnicas particulares de Aproveitamento Madeireiro

No caso de accidente laboral durante a execucién do aproveitamento, o Adxudicatario deberd informar de
dito suceso ao persoal técnico asignado.

Despois da firma do contrato e antes do inicio dos traballos formalizarase a Acta de Seguimento e Control da
execucién do lote na que se fara constar o cumprimento da actuacions contempladas e descritas na
documentacion contractual, o estado das infraestruturas e o compromiso de arranxo e a resolucion da
devolucion da fianza, se é o caso. Tratase dun acta na que se iran detallando as fases de traballo, asi como as
visitas de seguimento realizadas e en caso de discrepancia serdn comunicadas ao adxudicatario para proceder
a corrixilas.

O Adxudicatario estara obrigado a non pofier dificultade algunha para que se practiquen recofiecementos e
operacions que se encamifien a comprobar a correcta execucion do aproveitamento forestal por parte do
persoal técnico asignado. Asi mesmo, participarase no estudio e resolucién de problemas que poidan xurdir,
propofiendo as modificacidns oportunas, se fose necesario, encamifiadas a solucionalos.

En calqguera momento o persoal técnico asignado, podera solicitar os documentos que acrediten a
contratacion dos operarios que se atopen traballando no aproveitamento forestal, asi como a comprobacion
do estado e homologacién da maquinaria non prevista ao inicio da obra.

Para o control de execucion das obras establecerase o programa de probas en concordancia coas condiciéns
establecidas na descricion dos procesos operativos correspondentes recolleitos no presente Prego. O Persoal
técnico asignado, poderd efectualas no momento e coa frecuencia que crea oportuno podendo, de igual
forma, levar a cabo calquera outra comprobacién que estime necesaria para verificar a correcta execucién
dos traballos. Enuméranse a continuacion algins dos aspectos basicos do control:

—  As caracteristicas dos medios e maquinaria empregada.
— Aaltura dos tocos.
— O tratamento dos restos existentes na zona de corta, no caso de incluilo no contrato.

— Estado da vexetacion, tanto dos pés a reservar (residuais) na zona de aproveitamento como
da existente en areas adxacentes.

—  Estado das infraestruturas de acceso empregadas.
— Cumprimento de prazos de extraccién dos produtos unha vez cortados.

— No caso de venda a resultas establecerase un control especifico para o control da entrada
e saida de camidns do monte.

Os datos de cubicacidon incorporados no cadro de caracteristicas do aproveitamento son estimacions feitas
sobre o terreo, e en todo caso non podera ser tomados polo licitador como cousa certa para condicionar a
presentacion da oferta. Cada licitador podera realizar as mediciéns que considere oportunas para valorar o
lote e ofertar en consecuencia.

No caso de lotes a resultas establecerase un protocolo de control da saida da madeira do monte 4 fabrica, o
cal quedara fixado no contrato de aproveitamento.

No caso de aproveitamentos a risco e ventura ou de adxudicacidon por venta directa, o Adxudicatario
comprométese, igualmente, a ceder os datos relativos as toneladas de madeira totais identificando os
produtos extraidos (rolla, puntal, ...).

Prego de Prescricions Técnicas particulares de Aproveitamento Madeireiro

EXECUCION DO APROVEITAMENTO

Poderd comezarse o aproveitamento da madeira en canto se asine o contrato entre a propiedade e a empresa
adxudicataria, sempre e cando se conte con tédalas autorizacions pertinentes, momento no cal se formalizara
a acta de seguimento e control.

No caso de aproveitamentos de cortas de rexeneracion a realizar farase de tal xeito que se derriben todos os
pés comerciais e non comerciais incluidos na superficie obxecto de adxudicacion e que estean expresamente
dentro da zona delimitada segundo o replanteo feito polo persoal técnico asignado antes do inicio da obra.

Respectaranse os exemplares de frondosas autdctonas de rexeneracién natural que non sexan motivo de
aproveitamento, evitando danalas ao igual que o resto da masa remanente. Na medida do posible, dirixirase
a corta de xeito que se minimicen os danos sobre as arbores que vaian quedar en pé. Procurarase minimizar
os danos, como norma xeral, nos pés de frondosas autdctonas caducifolias cun estado de desenrolo a partir
de latizal (pés con didmetro superior a 5 centimetros a altura do peito e cunha altura superior aos 3 metros).

O Adxudicatario estard obrigado ao aproveitamento dos fustes das arbores ata un didametro en punta delgada
de 5-6 centimetros para trozas dunha lonxitude minima de 2 metros.

A altura do toco, resultante da corta, non superard os 10 centimetros, medidos na direccidn superior da
pendente do terreo. No caso de que superen en xeral esta medida, o Adxudicatario quedara obrigado a
repasalos e cortalos ata que non superen dita altura.

O Adxudicatario adoptara o procedemento operativo que mellor respecte as condiciéns para minimizar ou
evitar a erosion superficial.

O emprazamento dos cargadoiros que se consideren necesarios haberan de ser comunicados a propiedade
e/ou persoal técnico asignado, e deberan ser aprobados por ambas partes.

O Adxudicatario estd obrigado a sinalizar a drea de traballo, polo que é responsable da sUa correcta colocacion
na demarcacién da zona do aproveitamento, nos seus lindeiros e dos posibles puntos perigosos.

No caso de optarse polo rexenerado natural, condicion que sera comunicada ao Adxudicatario, evitarase
extraer pifia en cantidade excesiva, evitando asi a reducion da cantidade de semente necesaria e trituraranse
os restos para o seu espallamento e diseminacion, velando polo éxito do rexenerado.

Racionalizaranse as vias de saca ou trochas (nimero e distanciamento), limitando o largo da via ao
estritamente necesario para o paso e traballo da maquinaria; aconséllase non sobrepasar os 3,5 metros de
largo. Recoméndase romper a continuidade das vias de saca a fin de reducir os danos por vento e diminuir o
impacto paisaxistico. Na medida do posible, a via de saca non coincidird ou respectara os bosquetes de
frondosas autéctonas. Minimizarase o numero de ramais cegos da rede viaria forestal, evitando tramos de
excesiva pendente e construindo obras de drenaxe tecnicamente xustificadas.

Procurarase manter algunhas arbores mortas, sempre que non supofian riscos na estabilidade do ecosistema
(pragas, enfermidades ou incendios), coa finalidade de mellorar a funcién ecoldxica, sobre todo en cortas de
gran extension ou onde non existan zonas adxacentes con masas adultas. Estas medidas decidiranse sobre o
terreo e en funcién do que estableza o persoal técnico asignado.

O adxudicatario, se é o caso, deberda comunicar a subcontratacion dos traballos debendo establecer o
contratista unha relacidn contractual asinada que esclareza en quen recaen as obrigas e dereitos da
execucion do aproveitamento que a empresa adxudicataria contraeu coa propiedade.

DESEMBOSQUE E SACA DOS PRODUTOS

O desembosque farase preferiblemente a través da zona de corta ata o cargadoiro.

Unha vez cortada a madeira non permanecera apeada no monte ou en cargadeiro mais de 5 dias.

Prego de Prescricions Técnicas particulares de Aproveitamento Madeireiro

Para a saca e transporte dos produtos, o Adxudicatario podera utilizar os cargadoiros, veredas, arrastradeiros
e vias existentes, sen producir danos ao arborado que non sexa obxecto do aproveitamento. Se precisara
reparalos ou construir outros novos, unha vez rematado o aproveitamento restaurarase ao estado orixinal
agas no caso que a propiedade, propoiia aproveitar o acceso aberto.

Os cargadoiros, as pistas, incluidas as cunetas e pasos de auga, deberan quedar limpos de toda clase de
residuos e restos de corta. Durante o tempo que dure o aproveitamento, as pistas deberdn estar transitables
e cos pasos de auga e cunetas libres de residuos e restos de corta para evitar estragos nas mesmas.

Como regra xeral, evitarase a trituracion de restos en pistas, agas que a propiedade o autorice expresamente.
Neste caso, para permitir o paso da auga e co obxecto de que o sistema de drenaxe das pistas non se vexa
afectado (calzada, cunetas, pasos de auga, taxeas, etc.), non poderan quedar restos do triturado en ditas
pistas.

O Adxudicatario non podera interromper o uso de camifios e pasos para o gando, nin opoierse ao cruce das
sendas ou camifios que a propiedade xulgue necesarios para o bo aproveitamento do monte.

Ao remate do prazo da adxudicacion, o Adxudicatario debera deixar as pistas utilizadas en boas condicidns
de uso a xuizo do persoal técnico asignado e/ou a propiedade, debendo restablecer as condicién fisico-
mecanicas anteriores ¢ inicio do aproveitamento no caso de resultar deterioradas polo uso da maquinaria.

Na medida do posible evitarase circular polas pistas cando estas estean asolagadas o en periodos longos de
choiva.

No caso de que no uso dunha mesma pista coincidan varios adxudicatarios, fixarase a parte proporcional que
poida corresponder a cadanseu nos gastos ou traballos de reparacion.

RESTOS DE CORTA

No cadro de caracteristicas do aproveitamento especificarase a quen correspondera realizar a xestion dos
restos de corta. De forma xeral, a realizacién dos aproveitamentos madeireiros implicara a extraccion ou a
trituracién da biomasa forestal residual, salvo que se indique nas caracteristicas do lote que se executara por
parte da propiedade unha vez que o adxudicatario remate o aproveitamento.

E obrigatorio triturar os restos forestais e facer o seu espallamento mediante rozadoira de cadeas ou
martelos. Alternativamente, poderanse retirar os restos do monte para o aproveitamento enerxético ou
compostaxe, sendo aconsellable deixar unha porcentaxe minima dun 30 % (fraccidons mais finas) co fin de non
impactar no ciclo de nutrientes do solo de forma significativa.

O prazo para extraer ou triturar o restos de corta serd de 1 mes tras rematar o aproveitamento, salvo no caso
de época de alto perigo de incendios (meses de xullo, agosto e setembro) que sera de 15 dias tal como
establece a normativa.

Os restos de corta de dimensidn inferior a 5-6 centimetros de didmetro poderan deixarse, ben amoreados en
cordons distanciados non menos de 10 metros entre eles, preferentemente en curvas de nivel, ou ben,
distribuilos polo monte tentando, no posible, que a sua distribucidon sexa homoxénea.

O persoal técnico asignado, podera acordar exceptuar da trituracion de restos as zonas que considere
oportunas por dificultades de mecanizacién xustificadas (pendentes superiores o 30%), por motivos
ambientais, orografia ou condicions de pluviometria que supofian risco de erosién, ou aqueloutras
consideradas na lexislacién en materia de montes (artigo 95.1 da Lei 7/2012, do 28 de xufio, de montes de
Galicia e no Anexo Il, punto 9 da Orde do 19 de maio de 2014 pola que se establecen os modelos silvicolas ou
de xestion forestal orientativos e referentes de boas practicas forestais para os distritos forestais de Galicia;
nestes casos serd necesario facer un picado dos restos mais grosos.

Non se podera eliminar os restos do aproveitamento mediante queima, salvo en casos excepcionais, que
teran que ser debidamente autorizados pola Administracion.

OUTRAS CONDICIONANTES DA EXECUCION

A propiedade do terreo xunto co persoal técnico asignado podera realizar estudos dendrométricos, sempre
respectando as distancias de seguridade e sen que isto afecte as tarefas propias de execucion do
aproveitamento forestal.

En todo momento respectarase a lexislacion aplicable, especialmente no que se refire 4 normativa vixente
de Seguridade e Saude.

No caso de que existan dificultades de forza maior para a finalizacién dos traballos na data establecida no
contrato, poderase establecer unha prérroga entre a propiedade e o Adxudicatario.

Unha vez adxudicado o aproveitamento forestal, e previo a formalizacién do contrato de compra-venda e de
execucion dos traballos, o Adxudicatario serd o responsable da tramitacion dos permisos administrativos
oportunos para a execucién do aproveitamento, debendo remitir unha copia a propiedade ou persoal técnico
asignado, a cal ira como adxunta ao contrato, no caso de que foran solicitados anteriormente pola
propiedade, achegarase copia ao Adxudicatario e, da mesma maneira, adxunta ao contrato.

Cando o lote se atope sobre superficie obxecto dalgin réxime de proteccidn especial, o Adxudicatario debera
cumprir as consideracidns do informe de autorizacién do organismo con competencias en materia sectorial.
No caso que se xeren costes como consecuencia das actuacidns a realizar para dar cumprimento ds condicidns
impostas polo organismo competente, estes correrdn por conta do Adxudicatario.

No caso de achado de elementos singulares que puidesen entraiar algun valor histérico ou cultural
efectuarase a correspondente comunicacidn ao persoal técnico asignado ou a propiedade para remitir a
informacion ao organismo administrativo correspondente.

O persoal técnico asignado, podera propofier paralizar a corta se se detectase a nidificacion de aves de presa,
de picidos (petos) ou de especies catalogadas, por prazo detallado (dias ou meses) e durante ese periodo
non computara nos prazos para o aproveitamento, tampouco dara dereito o adxudicataria a pedir ningin

tipo de indemnizacion.

Cando o lote se atope en Zona Demarcada pola corentena do nematodo do pifieiro (Bursaphelenchus
xylophilus (Steiner el Buhrer) Nickle et al.), deberase cumprir a normativa vixente, con especial atencion 4
xestién dos restos.

Seran por conta do Adxudicatario os costes referentes ao aproveitamento en canto a maquinaria, materiais
e ferramentas empregados, costes de construcidén, remocion e retirada de construcidns auxiliares e
instalacions provisionais, costes de limpeza e evacuacion de desperdicios e lixos, ou outros relacionados co
aproveitamento.

PREVENCION DE INCENDIOS

Adoptaranse as precaucions necesarias para evitar que se produzan incendios forestais.

E recomendable consultar o indice de risco diario de incendio forestal (IRDI) e consultar as restricidns.
Durante a época de perigo alto, nos traballos e outras actividades que leven a cabo en todos os terreos
forestais e zonas de influencia forestal é obrigatorio que os tractores, maquinas e vehiculos de transporte
pesados que van utilizarse estean provistos de equipamento para a extincién de incendios.

A informacidn relativa o IRDI pode consultarse na seguinte direccion:
https://mediorural.xunta.gal/es/temas/defensa-monte/irdi

No caso de detectar a aparicién dun incendio, deberase chamar ao teléfono 085.

Se dito incendio se produce no monte onde se realiza o aproveitamento ou en superficie limitrofe, o persoal
que realiza o aproveitamento estard obrigado a pofierse a disposiciéon da Administracion forestal se esta lle

comunica que precisa da sua cooperacion nos traballos de extincién e segundo as indicacions do Director de
Extincion.

En cumprimento do establecido no artigo 12 de Decreto 105/2006, do 22 de xufio (DOG NUM. 125 do 30 de
xufio de 2006, se a execucion das obras se realiza en épocas de alto, moi alto e risco extremo de incendios
(Lei 3/2007, de 9 de abril, de prevencién e defensa contra incendios forestais) nos montes e nas areas rurais
situadas dentro dunha franxa de 400 metros arredor das casas non se utilizard maquinaria forestal ou agricola
gue poida producir chispas. No caso de ter que ser utilizada requirirase autorizacién tanto por parte da
propiedade como da correspondente autorizacién da direccidn xeral competente en materia forestal.

CURSOS DE AUGA

Prohibese vadear os rios ou regatos coa maquinaria de corta e transporte, agas que se conte coa preceptiva
autorizacién da Demarcacion Hidrografica pertinente.

O aproveitamento realizarase sen abandonar ningun tipo de material que poida resultar toxico para as augas,
a flora ou a fauna acuatica e terrestre. No caso de que se trate de material non biodegradable, contaminante
ou impropio do medio natural procedente da realizacion dos traballos (plasticos, aceites, recambios usados,
etc.) deberanse retirar do monte e entregalo a un xestor autorizado ou ben depositalo en vertedoiros
autorizados.

Prohibese acumular substancias, calquera que sexa a sUa natureza e lugar en que se depositen, que
constitlan ou poidan constituir un perigo de contaminacion das augas (superficiais ou subterraneas) ou de
degradacion do seu contorno.

Prohibese utilizar as marxes ou ribeiras dos leitos, asi como a zona de servidume, como depdsito de materiais,
parques de maquinaria, lavados e, en xeral, todas cantas actividades supofian un risco de contaminacién das
augas ou alteracidns do ecosistema asociado.

Prohibese a vertedura directa ou indirecta de augas ou produtos residuais susceptibles de contaminar as
augas continentais ou calquera outro elemento do dominio publico hidraulico, agas que se conte coa
autorizacién expresa da Demarcacion Hidrografica pertinente.

Prohibese o depdsito de restos da corta tanto no leito do curso como nas suas zonas de servidume.

Adoptaranse as medidas necesarias que garantan a estabilizacion de forma adecuada dos solos alterados
tanto pola propia corta como polo transito de maquinaria necesaria para a corta e transporte, evitando a
erosion e o posible arrastre de materiais que se puidesen incorporar ao leito, con especial atencién a cortas
de grandes superficies ou en terreos de forte pendente.

Instalaranse sistemas de retencién de sedimentos ou calquera outro que garanta que non cheguen arrastres
ao dominio publico hidrdulico. Poderase empregar para este fin o amoreamento lineal de parte dos restos de
corta, en sentido contrario ao da pendente e fora da zona de servidume.

Durante a corta, unicamente se podera amorear temporalmente a madeira en zona de policia, féra da zona
inundable, cando non exista outro lugar para o seu amoreamento. En todo caso, non se poderd amorear
madeira dunha parcela distinta @ de obxecto de aproveitamento.

No caso de que se precisen executar na zona de policia vias de transporte, explanaciéns de vellos camifios ou
calquera obra de movemento de terras, deberd solicitarse a preceptiva autorizacion de o Organismo
competente, Demarcacién Hidrografica pertinente.

Unha vez rematada a corta, procederase inmediatamente ao tratamento dos restos e & rehabilitacion das
zonas que dalgun xeito sufrisen unha degradacion.

No caso de afectar algunha captacion de augas inscrita, como consecuencia das actuacions, deberase prever
a sUa reposicion. Cara ao cumprimento do artigo 143 do Regulamento do dominio publico hidraulico, referido

as modificaciéns de concesions, o titular dos traballos debera elaborar e facilitarlles aos afectados por esas
reposiciéns toda a documentacion necesaria para a tramitacion da modificacion da concesion.

Deberanse respectar as zonas protexidas incluidas nos Catalogos dos Plans Hidroldxicos vixentes cara a sua
preservacion. As anteditas zonas poden consultarse no visor de aproveitamentos da Consellaria de Medio
Rural que esta dispofiible no seguinte enlace: http://mapas.xunta.gal/visores/aproveitamentos/

ESTRADAS

O aproveitamento madeireiro executarase cumprindo todas as condicidéns de garantia e seguridade das
disposicions vixentes e a persoa declarante ou a que realiza o aproveitamento aceptara as especiais que se
poidan impor para a seguridade da estrada e do trafico.

As darbores ou ramas deberdn cortarse de xeito que caian féra da plataforma da estrada, empregando os
medios necesarios para este fin. As pdélas e demais produtos da corta depositaranse féra da calzada, nas
beiravias, nas cunetas e no resto da zona de dominio publico da estrada.

Non se pode ocupar a zona de dominio publico para o almacenamento de materiais, salvo que exista
autorizacién por parte do organismo administrativo competente (Estatal, Autondmico, provincial ou
municipal).

O aproveitamento efectuarase sen interromper nin dificultar o transito polas estradas, tanto de vehiculos
como de pedns, e sen ocupar ningun dos seus elementos (calzada, beiravias, gabias...) con materiais, medios
auxiliares, maquinaria ou vehiculos.

O aproveitamento debe executarse adoptando as precauciéns oportunas, para que en ningln caso se
produza arrastre de terras ou de calquera materiais a plataforma ou as gabias da estrada, ben adheridos as
rodas dos vehiculos ou maquinaria que participe no aproveitamento ou ben por calquera outra causa.

Durante os traballos, establecerase a sinalizacidén adecuada as actividades que se van realizar, de acordo coas
disposiciéns vixentes sobre a materia, tendo en conta que, salvo casos excepcionais debidamente
autorizados, esa sinalizacidon non debera impor restricions que afecten a circulacién pola estrada. En todo
caso, o Adxudicatario estd obrigado a adoptar todas cantas precaucions sexan precisas e non podera
establecer ningunha outra sinalizacion que afecte 4 circulacién pola estrada sen a expresa autorizacién do
organismo administrativo competente. Para o cumprimento desta condicion pédese consultar a Norma 8.3-
IC de sinalizacion de obras aprobada pola Orde Ministerial do 31 de agosto de 1987:
https.//www.boe.es/eli/es/0/1987/08/31/(2)

Os danos e prexuizos ocasionados a estrada, a sta zona de influencia, a terceiros ou na sua propia actividade
con motivo da realizacion dos traballos son responsabilidade do Adxudicatario, quedando obrigado a repor,
pola sua conta, os elementos da estrada que resulten afectados pola execucidn dos traballos, restituindoos
as sUas anteriores condicidns de seguridade, funcionalidade e aspecto.

ESPAZOS NATURAIS

Nas Zonas de Especial Conservacidn, se o Adxudicatario detecta a presenza na zona de actuacion dalgunha
especie incluida no Catélogo Espafiol de especies exdticas invasoras (Real decreto 630/2013, do 2 de agosto,
polo que se regula o Catdlogo espafiol de especies exdticas invasoras), comprométese a pofielo en
cofiecemento inmediato do Servizo de Conservacion da Natureza.

Os aproveitamentos de eucalipto e pifieiro deberan efectuarse conforme as especificacions incluidas no
Decreto 37/2014, do 27 de marzo, e a normativa sectorial vixente, garantindo a conservacién dos solos, dos
compofientes naturais e sen afectar apreciablemente os tipos de habitats do anexo | da Directiva 92/43/CEE
e areas criticas das especies de interese para a conservacion, asi como, non afectar drbores e mouteiras
senlleiras, declaradas de conformidade co Decreto 67/2007, do 22 de marzo, polo que se regula o Catalogo
galego de drbores senlleiras.

MAQUINARIA

Sera responsabilidade do Adxudicatario a correcta eleccién da maquinaria a empregar para lograr os
obxectivos expostos no presente Prego.

O Adxudicatario adoptara as medidas necesarias para minimizar ou, de ser posible, evitar danos ao terreo
causados pola maquinaria e, de selo caso, procedera a sua reparacion. Ademais o Adxudicatario deberd evitar
executar acciéns que poidan supor risco de erosidon ou posibles fendmenos de inestabilidade edafica.

A maquinaria manterase en perfecto estado de funcionamento para evitar fugas de combustible e aceite e
minimizar a contaminacidn acustica e atmosférica, asi como os medios adecuados que eviten a producién de
faiscas por friccién dos seus mecanismos.

A maquinaria empregada en calquera traballo forestal debe estar en perfectas condicions mecanicas,
sometidas a todas as rutinas de mantemento que estableza o fabricante. Todos os labores de mantemento,
cambios de aceite e operacions similares para maquinaria pesada deberan realizarse en talleres ou noutros
lugares idéneos onde sexa posible controlar a sia execucidn, que en todo caso seran terreos chairos nos cales
se tefian establecido medidas fronte @ contaminacién do solo e das augas.

Na medida do posible, deberase minimizar a emision de contaminantes atmosféricos (gases de combustion
da maquinaria e dos equipos, po) e acusticos, sendo aconsellable manter en perfecto estado a maquinaria e
equipos, planificar axeitadamente os tempos de transporte, circular con moderacion naqueles lugares onde
se xere po, respectar os limites de velocidade e posuir, cando corresponda, a marcaxe CE ou a ITV.

A maquinaria e os equipos a utilizar nas diferentes fases de execucion dos traballos deberan cumprir a
normativa vixente en materia de prevencién de riscos laborais. As maquinas deberan posuir os
correspondentes seguros minimos de danos a terceiros e as respectivas certificacidns relativas a sua revisién
e mantemento periddicos. Asi mesmo, o persoal que as utilice contara coas acreditacidns necesarias.

PROHIBICIONS EXPRESAS

O Adxudicatario non poderd impedir a execucidn dos demais aproveitamentos, distintos dos a el adxudicados,
nin a dos traballos de mellora ou de calquera indole que no mesmo se realicen pola propiedade. Igualmente
deberase respectar as servidumes que estean establecidas.

Non podera o Adxudicatario aproveitar as arbores, arbustos ou matogueiras non incluidos no aproveitamento
forestal adxudicado, nin sequera para utilizalos en traballos complementarios a este.

Estd terminantemente prohibido prender lume no monte en épocas de risco de incendio. Féra das épocas de
risco, estarase ao disposto na lexislacién de incendios, e en especial respecto a autorizacidéns e comunicacions
de queima.

Queda prohibida, consonte o apartado do artigo 128 da Lei 7/2012 de montes de Galicia, a alteracion de
sinais de amolloamento que delimiten o monte.

Queda prohibida, a sinalizacién mediante a accidn de cravar ou esgazar con calquera elemento, manual ou
mecanico, as arbores que non sexan obxecto de aproveitamento (artigos 88 e 128 da Lei 7/2012 de montes
de Galicia).

XESTION DE RESIDUOS

Queda prohibida a acumulacidn incontrolada de residuos (latas de aceite, latas de combustible, plasticos,
etc.), debendo proceder o Adxudicatario a retirar todo tipo de residuos que xere e a deixar o monte e as vias
de acceso nas mesmas condicidns que estaba antes do aproveitamento, asi mesmo, adoptaranse as medidas
necesarias para evitar a contaminacion de rios, regatos, lagos e calquera depdsito ou fonte de auga.

No caso de producirse residuos perigosos, deberan respectar as seguintes indicacidns: os residuos perigosos
non se poden mesturar con outros residuos, tampouco entre eles. Débense eliminar a través da persoa
xestora de residuos autorizada. Se se mesturan coa terra, extraerase a capa afectada, almacenarase no seu
correspondente contedor/bolsa e tratarase como residuo perigoso.

O incumprimento de calquera das condicions anteriores serd causa suficiente para declarar a resolucién do
contrato establecido en virtude da adxudicacién definitiva mediante contrato de venda que se estableza.

SEGURIDADE E SAUDE LABORAL

No dambito dos traballos planeados empregarase persoal especializado no ambito forestal para a
planificacion, execucidn e control das actuacions.

Deberase cumprir coa lexislacion vixente en materia de riscos laborais, posuindo, os operarios que traballen
no monte ou parcela forestal, os equipos de seguridade homologados, a formacién adecuada e demais
requirimentos durante a execucidn das actividades forestais.

INCUMPRIMENTOS E PENALIZACIONS

En caso de incumprimento por parte do ADXUDICATARIO, darase automaticamente por resolvido o mesmo,
debendo o comprador abandonar as leiras correspondentes o lote. sen dereito a indemnizacién algunha, nin
devolucién de importes anticipados, e respondendo dos danos e prexuizos que se puidesen ocasionar.

No caso de que ao finalizar o aproveitamento, non se entreguen os camifios no seu estado orixinal
penalizarase ao ADXUDICATARIO co importe necesario para a sua reposicidn inicial, para o que a parte
PROPIETARIA entregara factura do gasto ocasionado, que sera abonada a este por parte do ADXUDICATARIO.

No caso de incumprimento dos prazos establecidos de execucidn, a penalizacién que se podera executar é
do 0,5 % diario da cantidade ofertada e aceptada.

Adxudicado o lote a mellor oferta comercial recibida, por parte do PROPIEDADE, en caso de desistencia por
parte do ADXUDICATARIO sen comezar o aproveitamento no prazo establecido para o mesmo incluindo a
prorroga, este indemnizara a PROPIEDADE cun 10 % da cantidade ofertada, sen prexuizo das reclamaciéns
por danos e prexuizos que se deriven da devandito desistencia.

RESOLUCION DO CONTRATO

A resolucién do contrato darase por incumprimento das obrigaciéns contraidas ¢ asinar este prego tanto por
parte do contratista como das correspondentes subcontratas.

A vulneracion ou a falta de colaboracion poderan dar por resolto o contrato, que en todo caso seran
advertidas por escrito e na que se establecera un prazo de emenda, tralo cal, de non subsanarse, dara por
resolto o contrato.

PROTECCION DE DATOS

Tanto XESFOREST como a Propiedade, cumprirdn, en todo momento, o disposto na Lei Organica
3/2018, de 5 de decembro, de Proteccién de Datos Persoais e garantia dos dereitos dixitais e na sta
normativa de desenvolvemento ou en calquera acto lexislativo que anule e substitia estas normas.
En particular, comprométense a non utilizar os datos de caracter persoal obtidos da outra parte ou
aqueles a os que tivese acceso por outro medio, con fin distinto ao que figura no presente Contrato,
nin a cedelos, nin sequera para a sta conservacion, a outras persoas.

Asi mesmo, XESFOREST manifesta dispor das medidas técnicas e organizativas necesarias e
adecuadas, de conformidade co establecido na Lei Organica 3/2018, de 5 de decembro, de

Proteccién de Datos Persoais e garantia dos dereitos dixitais, para garantir a seguridade dos datos
de cardcter persoal aos que tefia acceso como consecuencia da sua relacion coa Propiedade e evitar
a sUa alteracién, perda, tratamento ou acceso non autorizado.

Conformidade do Persoal Técnico A propiedade
Adxudicatario

Asdo. Asdo Colex.___. Asdo.

